
ԱՄՓՈՓԱԹԵՐԹ
ՀՀ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 2-Ի N 269-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	01/05.1/152-2024
29.02.2024

	Նախագծի՝
1. 1-ին կետի՝
1) 1-ին ենթակետով նոր խմբագրությամբ շարադրվող 8-րդ կետից՝
ա) հանել «8․» թիվը և կետադրական նշանը,
բ) «»» կետադրական նշանից հետո «։» կետադրական նշանը փոխարինել «․» կետադրական նշանով (վերջին փոփոխությունը կատարել նաև 3-րդ ենթակետով նոր խմբագրությամբ շարադրվող 65-րդ կետի 4-րդ ենթակետում)։
	Ընդունվել է։

	2) 2-րդ ենթակետ՝ «տրվում է» բառերից հետո լրացնել «սույն կարգի» բառերով։
	Ընդունվել է։

	3) 3-րդ ենթակետ՝ «Ատեստավորման արդյունքում» բառերից հետո լրացնել «ատեստավորմանը մասնակցած մանկավարժական աշխատողը ստանում է» բառերով։
	Ընդունվել է։

	4) 4-րդ ենթակետով նոր խմբագրությամբ շարադրվող 66-րդ կետը՝



ա) «ատեստավորման գործընթացին» բառերից հետո լրացնել «, որի դեպքում» բառերով,
բ) 1-ին ենթակետ՝ «սահմանվում է» բառերից հետո լրացնել «լրավճար ստանալու» բառերով։
	Ընդունվել է։

	5) 5-րդ ենթակետով նոր խմբագրությամբ շարադրվող 67-րդ կետի՝
ա) 1-ին ենթակետ՝ «միայն» բառից հետո լրացնել «սույն» բառով,
բ) 1-ին ենթակետ՝ «հաստատությունից» բառից հետո լրացնել «,» կետադրական նշանով, հանել «()» կետադրական նշանները,
գ) 1-ին ենթակետում «մեկ» բառը փոխարինել «այն» բառով,
դ) 2-րդ ենթակետում «աշախատելու» բառում առկա վրիպակն ուղղել, «մեկ» բառը փոխարինել «այն» բառով,
ե) 2-րդ ենթակետ՝ «միայն» բառից հետո լրացնել «սույն» բառով, 
զ) 2-րդ ենթակետ՝ «հաստատությունից» բառից հետո լրացնել «,» կետադրական նշանով, հանել «()» կետադրական նշանները։
	 1․ 67-րդ կետի 1-ին ենթակետին ուղղված «ա» և «բ» ենթակետերով կատարված դիտարկումներն ընդունվել է։
 2․Տարընթերցումներից խուսափելու  նպատակով 67-րդ կետի 1-ին ենթակետին ուղղված «գ», «դ» և «ե» ենթակետերով կատարված դիտարկումները չի ընդունվել։
3․67-րդ կետի 2-րդ ենթակետին ուղղված «զ» ենթակետով կատարված դիտարկումն ընդունվել է։





	6) 2-րդ կետը հանել՝ հաշվի առնելով «Նորմատիվ իրավական ակտերի մասին» Հայաստանի Հանրապետության օրենքի 28-րդ հոդվածի 2-րդ մասը, այն է՝ «Սահմանադրության 73-րդ հոդվածին 

համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:»։
	Ընդունվել է։ 
Կետը խմբագրվել է։ 

	ՀՀ տարածքային կառավարման և ենթակառուցվածքների նախարարություն
	ԳՍ/15.2/6757-2024
29.02.2024

	Հայտնում ենք, որ ՀՀ կառավարության 2023 թվականի մարտի 2-ի «Պետական կամ համայնքային կազմակերպությունների արտադպրոցական ծրագրեր իրականացնող մանկավարժական աշխատողների կամավոր ատեստավորման և Հայաստանի Հանրապետության պետական բյուջեից լրավճարի տրամադրման կարգը սահմանելու մասին» N 269-Ն որոշման մեջ փոփոխություններ և լրացումներ կատարելու մասին որոշման նախագծի վերաբերյալ առաջարկություններ և դիտողություններ չունենք:
	-

	
Երևանի քաղաքապետարան
	
01/33940-24
01.03.2024

	«Հայաստանի Հանրապետության կառավարության 2023 թվականի մարտի 2-ի N 269-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	-

	ՀՀ արդարադատության
 նախարարություն
	//12556-2024
02.04.2024

	Նախագծի 1-ին կետի 4-րդ ենթակետում սահմանված է, որ ատեստավորումն անցած մանկավարժական աշխատողներին լրավճար տրվում է սույն կարգի 65-րդ կետի 1-4 ենթակետերով սահմանված դեպքերում` 5 տարի ժամկետով` փաստացի դասավանդելու դեպքում՝ անկախ նրանից, թե որ ուղղությամբ է ատեստավորվել:
Նախագծի վերոգրյալ իրավակարգավորումից և ընդհանրապես Նախագծով նախատեսվող կարգավորումներից պարզ է դառնում, որ ատեստավորում անցած մանկավարժական աշխատողներին լրավճար տրվում է նաև այն դեպքում, երբ տվյալ աշխատողը դասավանդում է ոչ այն ուղղությամբ, ինչով ատեստավորվել է:
Այս կապակցությամբ գտնում ենք, որ Նախագծի վերոնշյալ կարգավորումը անհրաժեշտ է դիտարկել ՀՀ կառավարության 2023 թվականի մարտի 2-ի N 269-Ն որոշման հավելվածի 2-րդ կետի համատեքստում, որի համաձայն՝ ատեստավորման նպատակն է մանկավարժական աշխատողի՝ ըստ մարզաձևերի, ուղղությունների, առարկաների (այսուհետ՝ ուղղություն) գիտելիքների իմացության աստիճանի գնահատումը և սույն կարգի 65-րդ կետով սահմանված պահանջները բավարարելու դեպքում լրավճարի տրամադրումը:
Ուստի տվյալ պարագայում գտնում ենք, որ ատեստավորում անցած մանկավարժական աշխատողներին լրավճարի տրամադրումը նաև այն դեպքում, երբ տվյալ աշխատողը դասավանդում է ոչ այն ուղղությամբ, ինչով ատեստավորվել է, խնդրահարույց է, քանի որ այդ ատեստավորումը փաստացի չի նպաստում մանկավարժական աշխատողի՝ ըստ հստակ ուղղություն գիտելիքների իմացության աստիճանի բարելավմանը և գնահատմանը:

	Կարգավորումների հիմք է հանդիսացել հանրակրթության ոլորտում իրականացվող փորձն ու վերլուծությունը, որը խոսում է այն մասին, որ 1-ից ավելի առարկա դասավանդող ուսուցիչը հաղթահարելով կամավոր ատեստավորումը  հավասարապես  բարձր արդյունք է ցուցաբերում նաև մյուս առարկաների  դասավանդման արդյունքում։ Հետևաբար, եթե անձը լավ մասնագետ է 1 ուղղությամբ և 1 ոլորտում, ուստի այն դրսևորվում է նաև դասավանդվող մյուս ուղղությունների դեպքում։ 
Հանրակրթության ոլորտի կամավոր ատեստավորման 3 տարիների՝ Կրթական տեխնոլոգիաների ազգային կենտրոնի (ԿՏԱԿ) տվյալների  հիման վրա Գնահատման և թեստավորման կենտրոնի (ԳԹԿ) կողմից կատարված վերլուծությունը ցույց է տալիս, որ կամավոր ատեստավորման բարձր արդյունք ցուցաբերած ուսուցիչների աշակերտների մոտ ուսումնառության աճ է գրանցվել, որը խոսուն  փաստ է այն մասին, որ կամավոր ատեստավորմանը պատրաստվելը, բարձր արդյունք ցուցաբերելը ոչ միայն աշխատավարձի բարձրացման շնորհիվ բարձրացնում է մասնագետի մոտիվացիան, այլ նաև փոխում է ուսումնական ընթացքն ու թարմացնում, վերազինում գիտելիքներն ու դրանց փոխանցումը աշակերտներին՝ նպաստելով կրթության որակի բարձրացմանը։

	Նախագծի 2-րդ կետում սահմանված է, որ 2023 թվականին կամավոր ատեստավորում անցած մանկավարժական աշխատողների, այդ թվում՝ 60-69 տոկոս արդյունք ցուցաբերած մանկավարժական աշխատողների համար վարձատրության վերահաշվարկ չի լինելու, և լրավճարը տարածվելու  է սույն որոշումն ուժի մեջ մտնելու օրվանից։  
ՀՀ կառավարության 2023 թվականի մարտի 2-ի N 269-Ն որոշման հավելվածի 2-րդ կետի 65-րդ կետի համաձայն՝ ատեստավորման արդյունքում լրավճար տրվում է ատեստավորման համապատասխան արդյունք ցուցաբերելու դեպքում՝ մեկ դրույք ծանրաբեռնվածության համար, իսկ լրավճարը հաշվարկվում է միայն ատեստավորված ուղղությամբ բոլոր հաստատություններում փաստացի դասավանդվող դրույքաչափերի նկատմամբ, իսկ նույն հավելվածի 67-րդ կետի 1-ին ենթակետի համաձայն՝ ատեստավորում անցած մանկավարժական աշխատողը այլ հաստատությունում ատեստավորում անցած ուղղությամբ համատեղությամբ աշխատելու դեպքում լրավճար ստանում է և՛ հիմնական, և՛ համատեղությամբ աշխատավայրից, որոնց հանրագումարային ծանրաբեռնվածությունը չի կարող գերազանցել աշխատանքային օրենսգրքով նախատեսված առավելագույն աշխատաժամանակը:
Համաձայն Սահմանադրության 73-րդ հոդվածի 1-ին մասի՝ անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:
«Նորմատիվ իրավական ակտերի մասին» օրենքի 28-րդ հոդվածի 2-րդ մասի համաձայն՝
Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:
Հաշվի առնելով վերը նշված իրավակարգավորումները՝ անհրաժեշտ է Նախագծի 2-րդ կետը հստակեցնել և խմբագրել այնպես, որ Նախագծով նախատեսված կարգավորումները չտարածվեն այն մանկավարժական աշխատողների վրա, որնց համապատասխան դրույքաչափի հաշվարկով (օրինակ՝ 1,5) լրավճարի գումարը ավելին է, քան Նախագծով նախատեսվող կարգավորումների պարագայում: 
Միաժամանակ անհրաժեշտ է վերանայել նաև Նախագծի 2-րդ կետում նշված «լրավճարը տարածվելու» բառերը:
	-Հաշվի առնելով, որ լրավճարի տրամադրման մեխանիզմը վերանայվել է 1-ին անգամ միջոցառումը իրականացնելուց ի հայտ եկած խնդիրները վերլուծելուց հետո, ուստի շահառուների, կամավոր ատեստվորման մասնագետների հետհանդիպման արդյունքում որոշում կայացվեց գոերծարկել կամավոր ատեստավորման մեխանիզմը։
-Նախագծի 2-րդ կետում նշված «լրավճարը տարածվելու» բառերին ուղղված դիտարկումը ընդունվել է, կատարվել է խմբագրում։

	ՀՀ ֆինանսների
 նախարարություն
	01/34-3/8361-2024
24.04.2024

	Նախագծով առաջարկվում է արտադպրոցական ուսումնական հաստատության մանկավարժական աշխատողներին ատեստավորման արդյունքներով տրամադրել ֆիքսված լրավաճար՝ անկախ դասավանդման ծանրաբեռնվածությունից, մինչդեռ Որոշմամբ լրավճար տրամադրվում է մեկ դրույք ծանրաբեռնվածության համար։
Միաժամանակ, Նախագծով առաջարկվում է ֆիքսված լրավճար տրամադրել նաև ատեստավորմանը մասնակցած և 60-69 տոկոս արդյունք ցուցաբերած մանկավարժական աշխատողին, որը նախատեսված չէ Որոշմամբ։ 
Նախագծի հիմնավորման համաձայն` վերջինիս ներկայացումը պայմանավորված է 2023 թվականին կատարված  վերլուծությամբ, որով արձանագրվել է, որ մեկ դրույք ծանրաբեռնվածության դեպքում ատեստավորված մանկավարժը բավարար միջոցներ չի ստանում։
Վերոգրյալի կապակցությամբ հայտնում ենք, որ Նախագծի ընդունումը կունենա էական բյուջետային ազդեցություն, որը կհանգեցնի ՀՀ 2024թ․ պետական բյուջեից լրացուցիչ ծախսերի կատարման անհրաժեշտության՝ 127․4 մլն դրամ գումարի չափով։ 
2025-2027թթ. ՄԺԾԾ բյուջետային ֆինանսավորման հայտով վերոհիշյալ նպատակով ՀՀ 2024թ․ պետական բյուջեով հաստատված 132․9 մլն դրամի դիմաց ներկայացվել է ըստ տարիների 1,500․3; 2,376․3 և 3,204․2 մլն դրամ, ընդ որում, նախարարության ՄԺԾԾ հայտով ներկայացված ընդհանուր ծախսային պահանջներն արդեն իսկ գերազանցում են առկա ֆիսկալ հնարավորությունները:
Հաշվի առնելով առկա մարտահրավերները, մակրոտնտեսական ռիսկերը և դրանց դիմակայելու համար սահմանափակ հարկաբյուջետային հնարավորությունները, առաջարկում ենք զերծ մնալ պետական բյուջեի համար լրացուցիչ պարտավորություններ առաջացնող նախաձեռնություններից։
Միաժամանակ, եթե Նախագծի ընդունումը համարվում է խիստ առաջնահերթություն, ապա առաջարկում ենք դա իրականացնել ոլորտում ծախսերի օպտիմալացման հաշվին՝ ներկայացնելով առաջարկություններ գործող քաղաքականությունների վերանայման, ինչպես նաև համարժեք ծավալով նախարարության ոչ առաջնահերթություն հանդիսացող միջոցառումների կրճատման վերաբերյալ։

	Ընդունվել է։

	ՀՀ վարչապետի 
աշխատակազմ
	02/11/16107-2024
06.05.2024

	1. Նախագծի 1-ին կետի ձևակերպումը ենթակա է խմբագրման, մասնավորապես, դրա՝ 
1) 1-ին ենթակետը նախատեսում է նոր խմբագրությամբ շարադրել կառավարության 2023 թվականի մարտի 2-ի N 269-Ն որոշմամբ հաստատված պետական կամ համայնքային կազմակերպությունների արտադպրոցական ծրագրեր իրականացնող մանկավարժական աշխատողների կամավոր ատեստավորման և Հայաստանի Հանրապետության պետական բյուջեից լրավճարի տրամադրման կարգի (այսուհետ՝ կարգ) 8-րդ կետի 1-ին ենթակետը, ըստ որի ատեստավորմանը մասնակցելու համար հայտերի ընդունման մասին հայտարարության մեջ նշվելու են «հայտերի ընդունման սկիզբը և վերջնաժամկետը», իսկ «հայտերը կարող են ներկայացնել հայտարարությամբ նշված ժամկետում.»: Գտնում ենք, որ հայտերը սահմանված ժամկետում ներկայացնելու մասին միտքն ավելորդ է, քանի որ կարգի 9-րդ կետով արդեն իսկ սահմանված է.  «Հայտարարությամբ նշված ժամկետի ավարտից հետո ներկայացված հայտերը չեն քննարկվում և վերադարձվում են հայտ ներկայացրած մանկավարժական աշխատողին...»: Ըստ այդմ, վերոհիշյալ կրկնաբանությունից խուսափելու համար կարելի է կարգի 8-րդ կետի 1-ին ենթակետը նոր խմբագրությամբ շարադրելու փոխարեն դրանից հանել 2-րդ նախադասությունը։
	Նախագծի 1-ին կետին ուղղված դիտարկումն ընդունվել է։



	2) 3-րդ ենթակետով կարգի նոր խմբագրությամբ շարադրվող 55-րդ կետի ձևակերպումը նույնպես խմբագրման ենթակա է, քանի որ՝
ա.  ատեստավորման արդյունքների բողոքարկման հանձնաժողովի կազմի վերաբերյալ առաջարկվող կարգավորումներում դարձյալ առկա են ավելորդ ձևակերպումներ: Օրինակ, նշվում է, որ բողոքարկման հանձնաժողովը բաղկացած է լինելու 5 հոգուց այն դեպքում, երբ դրա կազմի թվարկումից արդեն իսկ պարզ է դառնում հանձնաժողովի անդամների թիվը: Կամ սահմանվում է հանձնաժողովի կազմում տվյալ ուղղությամբ բարձրագույն ուսումնական հաստատության 2 ներկայացուցչի «պարտադիր ներգրավման» պահանջ, մինչդեռ հանձնաժողովի մյուս անդամների պարագայում այդ պահանջը բացակայում է,
բ. կետի առաջին նախադասության մեջ խոսվում է «բարձրագույն ուսումնական հաստատության 2 ներկայացուցչի» մասին, իսկ 2-րդ նախադասության մեջ նրանք ներկայացվում են որպես «ըստ ուղղությունների առարկայական մասնագետներ»,
գ. հասկանալի չէ, թե ինչու է սահմանվում բողոքարկման հանձնաժողովի ձևավորման այդչափ երկար՝ 7-օրյա ժամկետ,
դ. հստակեցման ենթակա է այն հանգամանքը, թե «ատեստավորումը կազմակերպած կառույցի» տակ որ կառույցն է նկատի առնվում (ատեստավորման կենտրոնը, թե ԳԹԿ-ն), 
	1. 55-րդ կետի ա ենթակետով արված դիտարկման մասով հարկ ենք համարում ընդգծել, որ բարձրագույն ուսումնական հաստատության 2 ներկայացուցչի «պարտադիր ներգրավման» պահանջը պարտադիր է նեղ մասնագիտական հայտերը քննարկելու համար։
2. 55-րդ կետի բ ենթակետով արված դիտարկումն ընդունվել է։
3. 55-րդ կետի գ ենթակետով արված դիտարկման մասով հարկ ենք համարում ընդգծել, որ բողոքարկման հանձնաժողովի 7-օրյա ժամկետը սահմանվել է հաշվի առնելով, որ կամավոր ատեստավորումը կազմակերպվում է պետական և ավարտական քննությունների կազմակերպմանը նախընթաց ժամկետում։
4. 55-րդ կետի դ ենթակետով արված դիտարկումն ընդունվել է։


	3) 5-7-րդ առանձին ենթակետերով նոր խմբագրությամբ են շարադրվում կարգի հաջորդական 65-67-րդ կետերը, մինչդեռ նպատակահարմար է դա կատարել 1 ենթակետով։
	Ընդունվել է։

	4) 7-րդ ենթակետով կարգի նոր խմբագրությամբ շարադրվող 67-րդ կետի 1-ին ենթակետը պարունակում է վատթարացնող նորմ՝ սահմանափակելով  մանկավարժական աշխատողի՝ ատեստավորում անցած ուղղությամբ համատեղությամբ աշխատելու դեպքում և՛ հիմնական, և՛ համատեղությամբ աշխատավայրից լրավճար ստանալու հնարավորությունը:
	Ընդունվել է մասնակի։ 
Առաջարկվող կարգավորումը 2023 թվականին կամավոր ատեստավորումն անցած 20 մանկավարժական աշխատողի վրա  չի տարածվի, սակայն հաշվի առնելով նախորդ տարվա փորձը և միջոցառման իրականացման ընթացքում ի հայտ եկած խնդիրները լրավճարի տրամադրման մասով՝ ավելի մեծ թվով  շահառուների համար ֆիքսված լրավճարը շահավետ կլինի։

	2. Նախագծի 2-րդ կետով նախատեսվում է, որ  «լրավճարի տրամադրման մեխանիզմը տարածվելու  է սույն որոշումն ուժի մեջ մտնելու օրվանից», սակայն հարկ է նկատի ունենալ, որ այն գործել է նաև 2023 թվականին: 
	Ընդունվել է։
Կատարվել է խմբագրում։

	3․ Մտահոգիչ է, որ ըստ նախագծի հիմնավորման՝ առաջարկվող  ֆիքսված լրավճարը կիրառելու արդյունքում տեղի է ունենալու 2023 թվականին ատեստավորված շուրջ 20 մանկավարժական  աշխատողների լրավճարի նվազեցում։
	 Ընդունվել է։
 Հիմնավորմամբ ներկայացված շուրջ 20 մանկավարժական աշխատողների լրավճարի տրամադրման մեխանիզմը կպահպանվի։

	4. Նախագծի ամփոփաթերթում պատշաճ կերպով հաղթահարված չեն ֆինանսների նախարարության դիտարկումները:
	ֆինանսների նախարարության դիտարկումներին տրվել է լրացուցիչ հիմնավորում՝ համաձայն որի կամավոր ատեստավորումը շահառուների համար կդառնա աշխատավարձի լավարկման և մասնագիտական զարգացման արդյունավետ միջոց։

	ՀՀ վարչապետի 
աշխատակազմի իրավաբանական վարչություն
	02/11/16107-2024
06.05.2024

	Նախագծի 1-ին կետի 4-րդ ենթակետով նախատեսվում է որոշման հավելվածի 62-րդ կետը շարադրել նոր խմբագրությամբ, համաձայն որի՝ ատեստավորումն անցած մանկավարժական աշխատողներին լրավճար տրվում է սույն կարգի 65-րդ կետի 1-4 ենթակետերով սահմանված դեպքերում` 5 տարի ժամկետով՝ փաստացի դասավանդելու դեպքում՝ անկախ նրանից, թե որ ուղղությամբ է ատեստավորվել: Մինչդեռ առաջարկվող կարգավորումը խնդրահարույց է «Կրթության մասին» օրենքի 20-րդ հոդվածի 5-րդ մասի դրույթների տեսանկյունից, ըստ որի՝ Արտադպրոցական ծրագրեր իրականացնող, ինչպես նաև մանկավարժական աշխատողին ներկայացվող պահանջները բավարարող անձինք կարող են իրենց նախաձեռնությամբ մասնակցել տվյալ ուղղությամբ սահմանված գիտելիքների իմացության և կարողությունների տիրապետման աստիճանի գնահատմանն ուղղված կամավոր ատեստավորման։ 
	Ընդունվել է։



